
Le uoyage des Princes





combatre à la barriere, courre la bague, rompre en lice, & practiquer pluſieurs autres exercices vertueux, pour leſquels authoriſer dauantage, il fit dés le ſoir chanter vn aër nouueau deuant ſa maiſtreſſe, & ſi vous penſez y prendre plaiſir, ie le vous monſtreray, le voylà, ſ’il vous plaiſt, iettez l’œil deſſus, tandis que ie prendray aleine en montant ce petit tertre.



Aſtres dont les beaux feux influent en mon ame

Les fideles ardeurs de mes affections, 

Ainſi qu’vn beau miroir vous receueK ma flame

Dont vou me conſume% par vos reflexions : 

Comme en perfections vous eſtes la premiere, 

Auſſi rien n’eſt egal à mes fidelitez, 

Et mon ame qui eſt en ſes deſirs entiere

Ne forme point pour vous de deſſeins limitez.

I’ay le cœur releué pour vous faire ſeruice, 

Vos fauorables yeux touſiours m’animeront, 

Auſſi ie chercheray la fortune propice

Aux infinis effects qui le teſmoigneront.




Nous luy auions promis d’aſſiſter à ces belles parties, & de fait des le matin nous allaſmes en ſa mais nous ne trouuaſmes pas celuy que nous deſirions, il ne parroiſſoit point, & n’y auoit perſonne qui nous en peuſt dire des nouuelles : Nous allions & venions aſſez, & rien ne le manifeſtoit, pour vn temps, chacun eſtimoit que ce fut vne ioyeuſe feinte qu’il fit pour nous faire debattre : Helas la feinte eſt deuenuë verité, nous ne l’auons pas veu depuis : & bien que nous ayons fait diligente enqueſte en tous les endroits de l’Iſle, dont il n’eſt ſorty perſonne ſans noſtre ſceu, nous n’en auons entendu aucunes nouuelles : par-





quoy

